
 

ЎЗБЕКИСТОН РЕСПУБЛИКАСИ 

ОЛИЙ ВА ЎРТА МАХСУС ТАЪЛИМ ВАЗИРЛИГИ 

 

 

ЎЗБЕКИСТОН ХАЛҚАРО ИСЛОМ АКАДЕМИЯСИ 

 

 

 

 

 

 

 

 

 

МАРКАЗИЙ ОСИЁ ДАВЛАТЛАРИ ИНТЕГРАЦИЯСИ  

ВА ҲАМКОРЛИГИНИ РИВОЖЛАНТИРИШНИНГ  

ИЖТИМОИЙ ВА СИЁСИЙ ЖИҲАТЛАРИ 

 

Республика илмий-амалий 

конференцияси материаллари тўплами 

(Тошкент, 2022 йил 26 май) 

 

 

 

 

 

 

 

 

 

 

 

 

 

 

Тошкент – 2022 

 

  



2 

УЎК: 327 | 5-15+7 

КБК: 66/4 | 5+7 
 

 

Марказий Осиё давлатлари интеграцияси ва ҳамкорлигини 

ривожлантиришнинг ижтимоий ва сиёсий жиҳатлари: республика илмий-амалий 

конференцияси материаллари тўплами: Тошкент, 2022 йил 26 май / Масъул 

муҳаррир: с.ф.д., проф. М.М. Муҳаммадсиддиқов. – Т.: ЎзХИА, 2022. – 298 б. 
 

 

Масъул муҳаррир: 
 

М.М. Муҳаммадсиддиқов – сиёсий фанлар доктори, профессор  

 

Таҳрир ҳайъати: 
 

З. Мунавваров – сиёсий фанлар доктори, профессор  

М. Қаҳҳорова – фалсафа фанлари доктори, профессор  

Т. Алмардонов – сиёсий фанлар доктори, профессор 

С. Саидолимов – сиёсий фанлар доктори, профессор 

Т. Турдимуратов – сиёсий фанлар доктори, доцент 

Ҳ. Тўйчиева – юридик фанлари номзоди, доцент 

Д. Каримова – юридик фанлари доктори, доцент 

Б. Валиев – фалсафа фанлари номзоди, доцент 

Ш. Мавланов – сиёсий фанлар бўйича фалсафа доктори (PhD), доцент 

М. Хўжаев – фалсафа фанлари бўйича фалсафа доктори (PhD), доцент  

Ф. Қўйсинова – сиёсий фанлар бўйича фалсафа доктори (PhD), доцент в.б. 

Ў. Шакаров – сиёсий фанлар бўйича фалсафа доктори (PhD), доцент в.б. 

Б. Бердиев – сиёсий фанлар бўйича фалсафа доктори (PhD) 

М. Назиров – сиёсий фанлар бўйича фалсафа доктори (PhD) 

Ф. Рашидов – катта ўқитувчи, ҳуқуқшунос 

 
Мазкур тўпламга Ўзбекистон Республикаси Вазирлар Маҳкамасининг 

“Ўзбекистон Республикасида 2022 йилда халқаро ва республика миқёсида 

ўтказиладиган илмий ва илмий-техник анжуманлар режаси тўғрисида”ги 2022 йил 

7 мартдаги 101-ф-сон фармойиши ижросини таъминлаш юзасидан Вазирлар 

Маҳкамасининг 2022-йил 11-апрелдаги 08/1-824-сонли хати, Дин ишлари бўйича 

қўмитанинг 2022-йил 13-апрелдаги 02-03/2656-сонли хатининг ижросини 

таъминлаш мақсадида 2022-йил 26-майда ўтказилган республика илмий-амалий 

конференцияси материаллари киритилган. 

Тўплам Ўзбекистон халқаро ислом академияси Илмий, ўқув-услубий 

кенгашининг 2022 йил 28 майдаги 13-сонли мажлиси қарори билан нашрга тавсия 

этилган. Тўпламга киритилган материаллар мазмунига муаллифлар масъулдирлар. 
 

 

© Ўзбекистон халқаро ислом академияси, 2022.   



290 

MILLATLARARO TOTUVLIK – ADOLATLI MILLIY  

SIYOSATAMIZ GAROVI 

 

L. Xoliqov 

Buxoro davlat universiteti  

izlanuvchisi 

 

Bugun tinchlikni saqlash uchun millatlararo totuvlikni ta’minlanishi obyektiv 

zaruratdir. Bir millatni ikkinchi bir millatga qarshi qo‘yish, milliy qadriyatlarni 

mensimaslik, millatchilik, fashizm kabi illatlar millatlararo totuvlik g‘oyasi huquqiy 

kafolatlanmagan hududlarda kuzatilmoqda [1]. 

Har bir millat o‘zining betakror madaniy, ma’naviy qadriyatlariga ega. Bunday 

millatlar vakillarining bir mamlakat hududida yashashlari, birgalikda mehnat qilishlari, 

ijtimoiy hayotning barcha sohalarida o‘zaro muloqotda bo‘lishlari xalqlarning har 

jihatdan taraqqiyotini tezlashtiradi. Adolatli milliy siyosatimiz barchamizning 

maqsadimiz yagonaligini, taqdirimiz birligini, hamjihatlik zarurligini tushunishga 

yordam beradi, umuminsoniy g‘oyalarning ustuvor bo‘lishini osonlashtiradi. 

Aksincha, milliy munosabatlarga ziyraklik va noziklik bilan yondashmaslik 

umummilliy tamoyillarga biroz e’tiborsizlik ham tinchlik va barqarorlikka salbiy ta’sir 

ko‘rsatishi mumkin. Millatlar o‘rtasida ijtimoiy hamjihatlik qaror topmasa, tajovuzkor 

millatchilik va shovinizmning halokatli g‘oyalari tarqalishi uchun qulay vaziyat 

yaratiladi, milliy g‘oyamizning amal qilishiga, kishilar qalbi va ongiga singdirilishiga 

jiddiy zarar yetkazadi. Oxir-oqibatda esa, mamlakatdagi siyosiy barqarorlikka putur 

yetadi [2]. 

O‘zbekistonning xalqaro maydonda yaqin va uzoq qo‘shnilarimiz bilan olib 

borayotgan do‘stona aloqalarini, o‘zaro hamkorlik munosabatlarini rivojlantirishga 

qaratilgan tashqi siyosatini, dunyoning turli mintaqalarida yuz berayotgan qarama-

qarshilik va to‘qnashuvlarni faqatgina siyosiy muzokaralar, tinchlik yo‘li bilan hal 

etish bo‘yicha yondashuv va qarashlarining mazmun-mohiyatini har birimiz teran 

anglashimiz lozim. Respublikamizning ham ana shunday boy, turfa madaniyatlar 

gullab yashnayotgan mamlakatlardan biri ekani har bir o‘zbekistonlikka iftixor baxsh 

etadi.  

Mamlakatimiz Prezidenti Shavkat Mirziyoyevning olib borayotgan oqilona 

siyosatlari tufayli yurtimizda qaror topgan tinchlik, ijtimoiy totuvlik, o‘zaro hamkorlik 

tobora mustahkamlanib bormoqda. Prezidentimiz Shavkat Mirziyoyev qayd 

etganlaridek: “Mustaqillikning dastlabki yillaridan boshlab bag‘rikenglik va 

insonparvarlik madaniyatini rivojlantirish, millatlararo va konfessiyalararo 

hamjihatlikni, jamiyatda fuqarolar totuvligini mustahkamlash, barcha fuqarolarga 

millati va diniy e’tiqodidan qat’iy nazar, teng huquq va imkoniyatlar yaratish, yosh 

avlodni vatanparvarlik, milliy va umuminsoniy qadriyatlarga hurmat, Vatanga 

muhabbat va sadoqat ruhida tarbiyalash O‘zbekistonda davlat siyosatining muhim 

ustuvor yo‘nalishlaridan biri etib belgilangan” [3],- deya ta’kidlaganlari ayni 

haqiqatdir.  

Shu maqsadda har yili respublikamiz miqyosida “Biz yagona oila 

farzandlarimiz”, “Vatan yagonadir, Vatan bittadir”, “O‘zbekiston umumiy uyimiz” 

shiori ostida festivallar o‘tkazilib kelinayotir. Ma’lumki, fidokorona mehnati va 

ijtimoiy hayotda faol ishtirok etib, el-yurt tinchligini mustahkamlash yo‘lida samarali 

mehnat qilgan yurtdoshlarimiz har yili munosib taqdirlanadi. Buning natijasi o‘laroq, 

Vatanimizning oliy mukofoti “O‘zbekiston qahramoni” unvoni egalari orasida 

o‘zbeklar va qoraqalpoqlar bilan bir qatorda rus, tojik, ukrain, qozoq, koreys, arab 

millatiga mansub yurtdoshlarimizning borligi quvonarli holdir. O‘zbekiston – 

ko‘p millatli davlat. Uni mustahkamlaydigan kuch, shak-shubhasiz, millatlararo 

totuvlikdir [4].  

O‘z milliy madaniyatini rivojlantirayotgan markazlar bir-biri bilan yaqin 

hamkorlikni yo‘lga qo‘ygan holda, mamlakatimizda istiqomat qilayotgan turli millat 

vakillarining o‘zaro ishonch va hurmatga asoslangan munosabatlarini 

mustahkamlashga hissa qo‘shmoqda, madaniyatlar hamkorligini yanada kengaytirish, 

yurtdoshlarimizda faol fuqarolik pozitsiyasini shakllantirishga ko‘maklashmoqda. Bu 

esa davlatimiz tomonidan munosib baholanmoqda. 

Fikrimizcha, jamiyatimizning hozirgi kunida millatlararo munosabatlarning 

barcha omillarini hayotga tadbiq etish zarur.  Avvalo shuni alohida qayd etish joizki, 

millatlararo hamjihatlik millatlararo aloqa madaniyatida millatlar va elatlarga o‘zligini 

anglatishi bilan birga quyidagi masalalarni ham e’tiborga olishni nazarda tutadi: 

 millatlar, elatlar, irqlarning o‘zaro bir-birini hurmat qilishi; 

 har bir millat, elatning tillarini qo‘llab-quvvatlash, rivojlantirish; 

 har bir xalq tarixini hurmat qilish; 

 boshqa xalqlar milliy urf-odat va marosimlariga sabr-toqat bilan yondosha 

bilish; 

 turli dinlarga e’tiqod qiluvchilarga halal bermaslik; 

 milliy fe’l-atvor xususiyatlarining hisobga olinishi millatlararo munosabatlar 

jarayoniga bevosita ta’sir ko‘rsatadi [5]. 

Shuni alohida ta’kidlash joizki, o‘z xalqining tarixini, urf-odatlari tizimi, 

marosimlari, turmush tarzi o‘ziga xosliklarini anglash va chuqur idrok etish nihoyatda 

muhim va zaruriy hol bo‘lib, millatlararo hamjihatlikka bevosita ta’sir qiluvchi omillar 

hisoblanadi. 

Bizningcha, millatlararo hamjihatlik xalqning tarixiy-madaniy tajribasi mahsuli 

bo‘lib, quyidagi tizimiy belgi va xususiyatlarni namoyon etadi: 

 millatlararo munosabatlar - tarixan xalqning milliy-etnik birligi, ijtimoiy-

siyosiy barqarorligini saqlab qolish, ichki yakdillikni muhofaza etishning kuchli 

poydevori, mustahkam asosi vazifasini o‘tab kelgan. 

 millatlararo munosabatlar - xalqning umumiy maqsadlarini amalga oshirish 

yo‘lida ruhiy ko‘tarinkilikni ta’minlash, vatanparvarlik tuyg‘ularini kuchaytirish, xavf 

umumiy bo‘lganda, ozodlikka erishish uchun xalqning yagona fikr ittifoqini yuzaga 

keltirish omili sifatida maydonga chiqqan. 

Aytish joizki, ona diyorimizda yashayotgan 130 dan ortiq millat va elatlarning 

birdamligi, o‘zaro do‘stona munosabatlarini ta’minlash va ularning bir yoqadan bosh 

chiqarib vatanimiz ravnaqi yo‘lida ulkan hissalarni qo‘shishi har birimizning 

ko‘nglimizda ertangi kunga ishonch tuyg‘usini paydo qiladi. Bu kabi ishlar o‘sib 

kelayotgan biz yosh-avlodlar ongida o‘zga millat vakillarining tili, dini va urf-

odatlariga nisbatan hurmat bilan qarash xususiyatini shakllantirishga xizmat qilmoqda. 



292 

Ayrim davlatlar qonunchiligida davlat rahbari bo‘lish uchun shu mamlakatda 

tug‘ilgan bo‘lishi yoki etnik millatga mansub bo‘lishi belgilab qo‘yilgan. Bundan 

ko‘rinadiki, millatlararo munosabatlar borasida O‘zbekiston Konstitutsiyasi ayrim 

rivojlangan demokratik davlatlar konstitutsiyalaridan ham demokratikroqdir. 

Mamlakatimizda diniy erkinlik, millatlararo hamjihatlik borasida ham vaziyat 

tubdan yaxshilandi. Bu boradagi faoliyatimizning o‘zagini “Bag‘rikenglik va 

millatlararo totuvlik - barqaror taraqqiyot omili”, degan tamoyil tashkil etadi [6]. 

Bugungi kunda O‘zbekistonda bag‘rikenglik muhitini, shuningdek, millatlararo 

va dinlararo munosabatlarni mustahkamlash davlatimiz tomonidan amalga 

oshirilayotgan siyosatning ustuvor yo‘nalishlaridan biridir. Turli millat vakillari 

mustaqilligimizni yanada mustahkamlash, Vatanimiz taraqqiyoti va xalqimiz 

farovonligiga munosib hissa qo‘shmoqda. 

Muxtasar qilib aytganda, mamlakatimizda milliy madaniy rang-baranglik 

hayotimizning ajralmas qismiga aylangani barqarorlikni ta’minlashda, jamiyatimizda 

demokratik islohotlarni yanada chuqurlashtirishda muhim ahamiyat kasb etmoqda. 

O‘zbekistonning millatlararo munosabatlarni mustahkamlash borasidagi katta tajribasi 

butun dunyoda keng e’tirof etilmoqda, ko‘plab mamlakatlar uchun namuna bo‘lib 

xizmat qilmoqda. 

